
IV Congress ladin-rumantsch internaziunal

Ils Ladins da las Dolomitas, dal Friul ed ils Rumantschs as ra-
dunan mincha quater ans per svagliar l'interess pels problems da
quists pitschens pdévels ladin-rumantschs sparpagliats da las mun-
tognas grischunas fin a I’Adria e per promover la volunta da’s sust-
gnair vischandaivelmaing. L’ultim congress d’eira stat a Cuoira.
Quista jada ha la Direzione generela de 1'Union di Ladins tramiss
I'invid pel quart congress dals 8—10 settember 1962 ad Ortisei.

Cun granda cordialitd sun gniits saliidats ils partecipants la sanda
saira illa Cesa di Ladins ad Ortisei. Davo il cult divin cun predgia °
ladina han ils rapreschantants da las diversas societats dat rapport
da la situaziun e dals problems linguistics da lur regiun. Il davo-
mezdi ha gnii 16 iin bellischem cortegi cun iina festa folcloristica dad
iina rara variaziun. La musica da Sent e la gruppa da costiims da
San Murezzan han rapreschanta ils Rumantschs. Il liindeschdi ais stat
dedicha ad iina visita da las vals Badia, Pieve-Fedom e Fassa. Las
differentas organisaziuns ed il povel da quistas vals han fat iina ac-
coglientscha ourdvart cordiala. Quista insembel cun la bellezza da la
cuntrada, han fat {iin’ impreschiun inschmanchabla. Un tal ins-
cunter cun amis da l'otra vart dals cunfins da darcheu forza e cura-
schi illa lavur per nossa lingua-e cultura. Nus exprimin eir in quist
16 nos cordial ingrazchamaint a noss frars ladins per tuot quai ch’els
ans han sport in occasiun dal quart congress.

Inscunter Piemunt-Grischun

Als 20 e 21 d’october ha gnii 16 a Turin iin inscunter Piemunt-
Grischun organisa da «L’Associazione Piemonte-Svizzera di Torino».
Quista associaziun voul cultivar ’amicizcha e promover ils bots ideals
surour ils cunfins. La LR ha delega a dr. Alexi Decurtins ed il Chan-
tun al dr. Reto Florin. I’important da quist inscunter sun stats divers
referats. Noss cumpatriot prof. Dr. Reto Bezzola a Turich ha fat iin
discuors davart il tema «Civilta dei Grigioni». Il prof. dr. Flurin ha
porta ils saliids dal Grischun in italian e prof. dr. Alexi Decurtins in
lingua rumantscha.

